
				এই পাতাটির মুদ্রণ সংশোধন করা প্রয়োজন। 
নিবেদন ।
“কাঙ্গাল হরিনাথের’ দ্বিতীয় খণ্ড প্ৰকাশিত হইল । ‘মানসী’ পত্রিকায় কাঙ্গালের ‘ব্ৰহ্মাণ্ডবেদ’ সম্বন্ধে যাহা প্ৰকাশিত হইয়াছিল, তাহার সহিত আরও কয়েকটী তত্ত্ব সংযোজিত হইয়া এই পুস্তক প্ৰকাশিত হইল।
আমি “কাঙ্গাল হরিনাথের” জীবন-কথা লিখিবার চেষ্টা কোন দিনই করি নাই; সাধু মহাজনগণের জীবনকথা লিখিবার জন্য লেখকের যে সম্বল থাকা প্রয়োজন, আমার তাহা নাই। আমি “কাঙ্গাল হরিনাথ’ প্ৰথম খণ্ডে কাঙ্গালের রচিত বাউলের গানের মধ্যে র্তাহার দেবহৃদয়ের যে ছবি দেখিতে পাইয়াছিলাম, তাহাই লিপিবদ্ধ করিবার চেষ্টা করিয়াছি। প্ৰথম খণ্ডে দেখাইয়াছি কাঙ্গাল কেমন ভক্ত ছিলেন, কাঙ্গাল কেমন প্রেমিক ছিলেন। আর এই দ্বিতীয় খণ্ডে আমি দেখাইতে চেষ্টা করিয়াছি, কাঙ্গাল কেমন জ্ঞানী ছিলেন, সাধনপথে তিনি কতদূর অগ্রসর হইয়াছিলেন। ইহা দেখাইবার জন্য কাঙ্গালের ব্ৰহ্মাণ্ডবেদই আমার একমাত্র সম্বল হইয়াছিল। এই খণ্ডে আমি নিজে কোন তত্ত্ব-কথাই বলিবার চেষ্টা করি নাই; ব্ৰহ্মাণ্ডবেদে কাঙ্গাল যাহা বলিয়া গিয়াছেন, আমি কেবল তাঁহারই কিছু কিছু সঙ্কলন করিয়াছি। সুতরাং দ্বিতীয় খণ্ড পুস্তকখানি কাঙ্গালের ব্ৰহ্মাণ্ডবেদেরই পরিচয় মাত্র। তবে, সেই পরিচয়ও ভাল করিয়া দিতে পারিলাম না, এই আমার দুঃখ।
কাঙ্গাল হরিনাথের কথা বলিবার জন্য আমি কোন দিনই প্ৰস্তুত হই নাই। র্তাহার দেহাবসানের পর অনেকদিন চলিয়া গেল, কিন্তু কেহই কিছু করিলেন না। এই সময়ে একদিন আমার পরম স্নেহভাজন সুকবি শ্ৰীমান যতীন্দ্রমােহন বাগচী ভায়া আমাকে কাঙ্গাল হরিনাথের কথা

